
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 6018 09-07-2024 - ൽ മറുപടിയ്ക്

വ്യവസായവകുപ്പിന്റെ കീഴിൽ പ്രവർത്തിക്കുന്ന പൊതുമേഖലാ സ്ഥാപനങ്ങളുടെ വിശദ വിവരങ്ങൾ

ചോദ്യം ഉത്തരം

ശ്രീ. എ. കെ. എം. അഷ്റഫ്
ശ്രീ. പി. രാജീവ്

(നിയമം, വ്യവസായം, കയർ വകുപ്പ് മന്ത്രി)

(എ) വ്യവസായവകുപ്പിന്റെ കീഴിൽ പ്രവർത്തിക്കുന്ന

പൊതുമേഖലാ സ്ഥാപനങ്ങൾ 2021-22, 2022-23,
2023-24 വർഷങ്ങളിൽ കൈവരിച്ച നേട്ടങ്ങൾ
എന്തൊക്കെയാണെന്ന് വ്യക്തമാക്കുമോ;

(എ) പൊതുമേഖലാ സ്ഥാപനങ്ങളെ സംരക്ഷിച്ചു

നിലനിർത്തുക എന്ന സർക്കാർ നയത്തിന്റെ

ഭാഗമായി പൊതുമേഖലാ സ്ഥാപനങ്ങളുടെ

പ്രവർത്തനം മെച്ചപ്പെടുത്തുന്നതിനും മത്സരക്ഷമത

ഉറപ്പു വരുത്തുന്നതിനുമായി ഓരോ

സ്ഥാപനത്തിന്റെയും മാസ്റ്റർ പ്ലാൻ തയ്യാറാക്കി

9467.35 കോടി രൂപയുടെ ഹ്രസ്വ /ഇടക്കാല /
ദീർഘകാല പദ്ധതികൾ ആവിഷ്ക്കരിച്ചു നടപ്പിലാക്കി
വരുകയും, 2023-24 സാമ്പത്തിക വർഷം പ്രസ്തുത
സ്ഥാപനങ്ങൾ 4452.85 കോടി രൂപയുടെ മൊത്ത
വിറ്റുവരവ് രേഖപ്പെടുത്തുക്കുകയും ചെയ്യുകയുണ്ടായി.

വ്യവസായ വകുപ്പിന്റെ അധീനതയിലുള്ള

പൊതുമേഖലാ സ്ഥാപനങ്ങൾ കൈവരിച്ച

പൊതുവായ നേട്ടങ്ങൾ ചുവടെ ചേർക്കുന്നു.

ഇന്ത്യയുടെ ചാന്ദ്ര പര്യവേക്ഷണമായ

ചന്ദ്രയാൻ 3 ദൗത്യത്തിൽ വ്യവസായ

വകുപ്പിന്റെ അധീനതയിലുള്ള പൊതുമേഖലാ
സ്ഥാപനങ്ങളായ KMML, TCCL, SIFL,
KELTRON, SIDCO എന്നിവ നിർണ്ണായക
പങ്ക് വഹിച്ചിട്ടുണ്ട്.
കൂടാതെ ഇന്ത്യയുടെ ആദ്യത്തെ സൗര

പര്യവേക്ഷണ ദൗത്യത്തിൽ വ്യവസായ

വകുപ്പിനു കീഴിലുള്ള കെൽട്രോൺ,
എസ്.ഐ.എഫ്.എൽ, ടി.സി.സി.എൽ
എന്നീ സ്ഥാപനങ്ങൾ വിവിധ

മേഖലകളിലേക്കുള്ള സേവനങ്ങൾ ISRO യ്ക്ക്
നൽകുകയും ഇപ്രകാരം മിഷനിൽ

പങ്കാളികളാകുകയും ചെയ്തിട്ടുണ്ട്.
പൊതുമേഖലാ സ്ഥാപനങ്ങളുടെ പ്രവർത്തനം

ശക്തിപ്പെടുത്തി കൂടുതൽ മത്സരക്ഷമമാക്കുക

എന്ന സർക്കാരിന്റെ വികസന നയത്തിന്റെ

ഭാഗമായി കേന്ദ്രസർക്കാർ

സ്വകാര്യവത്കരിക്കാൻ തീരുമാനിച്ചിരുന്ന

ഹിന്ദുസ്ഥാൻ ന്യൂസ്‌ പ്രിന്റ് ലിമിറ്റഡും,
സംയുക്ത സംരംഭമായ ഭെൽ-ഇ.എം.എൽ-
ഉം ഏറ്റെടുത്ത് സംസ്ഥാന സർക്കാരിന്റെ
അധീനതയിലുള്ള പൊതുമേഖലാ

സ്ഥാപനങ്ങളാക്കി യഥാക്രമം കേരള പേപ്പർ
പ്രോഡക്ട്സ് ലിമിറ്റഡ്, കെൽ-ഇ.എം.എൽ
എന്ന പേരിൽ പ്രവർത്തനം പുനരാരംഭിച്ച്
പ്രവർത്തന പുരോഗതി കൈവരിച്ചു വരുന്നു.

വ്യവസായ വകുപ്പിന്റെ കീഴിലുള്ള വിവിധ

പൊതുമേഖലാ സ്ഥാപനങ്ങൾ കൈവരിച്ച നേട്ടങ്ങൾ
അനുബന്ധം (1) ആയി ചേർക്കുന്നു.

(ബി)
പ്രസ്തുത സ്ഥാപനങ്ങളിൽ മേൽ വർഷങ്ങളിൽ
നഷ്ടത്തിൽ പ്രവർത്തിക്കുന്ന സ്ഥാപനങ്ങൾ

ഏതെല്ലാം എന്ന് വ്യക്തമാക്കുമോ; ഇത് സംബന്ധിച്ച്

വിശദ വിവരങ്ങൾ ലഭ്യമാക്കുമോ;

(ബി) വ്യവസായ വകുപ്പിന്റെ കീഴിൽ പ്രവർത്തിക്കുന്ന

പൊതുമേഖലാ സ്ഥാപനങ്ങളിൽ 2021-22, 2022-23,
2023-24 വർഷങ്ങളിൽ നഷ്ടത്തിൽ പ്രവർത്തിച്ച

സ്ഥാപനങ്ങളുടെ വിവരം അനുബന്ധം (2) ആയി

ചേർക്കുന്നു.

(സി)
പ്രസ്തുത സ്ഥാപനങ്ങളുടെ ഭരണ സമിതികളിലേക്ക്
സർക്കാർ നിയമിച്ച അംഗങ്ങളുടെ പേരു വിവരങ്ങൾ
ലഭ്യമാക്കുമോ?

(സി) വ്യവസായ വകുപ്പിന്റെ കീഴിൽ പ്രവർത്തിക്കുന്ന

പൊതുമേഖലാ സ്ഥാപനങ്ങളുടെ ഭരണ സമിതികളിൽ
(ഡയറക്ടർ ബോർഡ്) നിയമിച്ച അംഗങ്ങളുടെ

നിലവിലെ വിവരം അനുബന്ധം (3) ആയി

ചേർക്കുന്നു.

സെക്ഷൻ ഓഫീസർ

